
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-626-1/24 

Datum: 19.03.2024. godine 

 

Na osnovu člana 70. Zakona o javnim nabavkama BiH („Službeni glasnik BiH“, broj 39/14, 59/22) i 

člana 110. Statuta Općine Jajce („Službene novine Općine Jajce“, broj 3/08) u postupku javne nabavke 

radova koji se odnose na sanaciju dijelova gradskih ulica i puteva u naseljima na području općine 

Jajce, LOT 1: Sanacija dijela ulice Stjepana Tomaševića, putem otvorenog postupka čije 

obavještenje o nabavci je objavljeno na portalu javnih nabavki pod brojem 1190-1-3-14-3-13/24 dana 

02.02.2024. godine, Općinski načelnik donosi 

 

O D L U K U 

o izboru najpovoljnijeg ponuđača za LOT 1: Sanacija dijela ulice Stjepana Tomaševića 

 

I 

Ugovor o sanaciji dijela ulice Stjepana Tomaševića dodjeljuje se ponuđaču „KOMOTIN“ d.o.o. 

Jajce. 

 

Konačna cijena radova koji su predmet postupka javne nabavke utvrđena je na osnovu ponude 

odabranog ponuđača broj: 75-01/24 i ista sa uključenim PDV-om iznosi 493.394,87 KM (slovima: 

četiristotinedevedesettrihiljadetristotinedevedesetčetiri i 87/100 konvertibilnih maraka). 

 

II 

Ponuđač iz tačke I ove Odluke ocijenjen je kao kvalifikovan, a njegova ponuda od svih kvalifikovanih 

ponuda je najpovoljnija prema kriteriju za dodjelu ugovora iz člana 64. stav (1) tačka b) Zakona o 

javnim nabavkama BiH (najniža cijena). 

 

III 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

IV 

Odabrani ponuđač iz tačke I ove odluke je dužan u roku od 5 (pet) dana od dana prijema ove odluke 

dostaviti ugovornom organu dodatnu dokumentaciju koja je zahtijevana tenderskom dokumentacijom. 

U suprotnom, ugovorni organ će postupiti u skladu sa članom 72. stav (3) Zakona o javnim 

nabavkama BiH.  

Ove obaveze se oslobađa ponuđač ukoliko je nevedenu dokumentaciju dostavio u svojoj ponudi. 

 

O b r a z l o ž e nj e 

 

Ugovorni organ – Općina Jajce je provela postupak javne nabavke radova koji se odnose na sanaciju 

dijelova gradskih ulica i puteva u naseljima na području općine Jajce, putem otvorenog postupka čije 

obavještenje o nabavci je objavljeno na portalu javnih nabavki pod brojem 1190-1-3-14-3-13/24 dana 

02.02.2024. godine. Postupak je podijeljen na lotove na način: 

LOT 1: Sanacija dijela ulice Stjepana Tomaševića  

LOT 2: Sanacija dijelova gradskih ulica: ul. Volijak, ul. Fra Antuna Kneževića, ul. Alekse Šantića, ul. 

iza bivšeg Artexa, i sanacija dionica lokalnih puteva u naseljima Bulići, Grgići, Vrbica, Carevo Polje, 

Rika, Šibenica, Zastinje, Cvitović, Peratovci i Zdaljevac 

LOT 3: Sanacija puta Barevo-Vlasinje. 

 

U predmetnom postupku javne nabavke Rješenjem općinskog načelnika broj 02-11-7-626/24 od 

22.01.2024. godine imenovana je Komisija za javne nabavke.  

Komisija za javnu nabavku je ugovornom organu dostavila Zapisnik o ocjeni ponuda uz preporuku o 

izboru najpovoljnijeg ponuđača broj 02-11-7-626/24 od 19.03.2024. godine. 

U postupku je utvrđeno da je Komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da je za LOT 1: Sanacija dijela ulice Stjepana Tomaševića blagovremeno zaprimljeno pet ponuda i to 

ponude privrednih društava: 

1. „KOMOTIN“ d.o.o. Jajce 

2. „BH4“ d.o.o. Jajce 

3. Grupa ponuđača „MUKIĆ-KOMERC“ d.o.o. Jajce i „IZGRADNJA TOJAGA“ d.o.o. Mostar 

4. „MRKONJIĆPUTEVI“ d.o.o. Mrkonjić Grad 

5. „STRUKTURA“ d.o.o. Jajce 

 

Komisija je konstatovala da su planirana, odnosno osigurana novčana sredstva ugovornog organa za 

LOT 1 u ovoj predmetnoj nabavci 430.000.00 KM bez PDV-a, a što je definisano tačkom 5.2. 

tenderske dokumentacije (procijenjena vrijednost nabavke bez uključenog PDV-a za LOT 1).  

 

Komisija je preuzela izvještaj o preuzimanju tenderske dokumentacije od strane ponuđača i utvrdila da 

su ponuđači preuzeli tendersku dokumentaciju sa portala javnih nabavki. 

 

Ocjenom zaprimljene ponude ponuđača „BH4“ d.o.o. Jajce, Komisija je utvrdila da je ponuda 

ponuđača neprihvatljiva jer se u predmetnom postupku ponuđač nije pridržavao jasno definisanih 

uslova i zahtjeva iz tenderske dokumentacije.  

Ugovorni organ je u tenderskoj dokumentaciji detaljno naveo sve svoje potrebe i zahtjeve, kako bi 

ponuđači mogli odgovoriti na iste i ponuditi ono što je ugovorni organ stvarno tražio i trebao. Dakle, 

tenderska dokumentacija sadržava detaljne zahtjeve i potrebe ugovornog organa, koje su svi učesnici u 

postupku dužni ispuniti. Isto tako, ponude moraju u potpunosti zadovoljavati sve zahtjeve ugovornog 

organa da bi bile prihvatljive i kao takve ocijenjene u daljem postupku dodjele ugovora. Članom 2. 

tačkom l) Zakona o javnim nabavkama BiH („Službeni glasnik BiH“, broj 39/14, 59/22) propisano je 

da je ponuda dokument koji podnosi ponuđač, pri čemu nudi isporuku robe, pružanje usluga ili 

izvođenje radova, pod uslovima koje određuje ugovorni organ u tenderskoj dokumentaciji, te je 

ponuda neprihvatljiva čija cijena prelazi planirana, odnosno osigurana novčana sredstva ugovornog 

organa za nabavku ili ponuda ponuđača koji ne ispunjava kriterije za kvalifikaciju privrednog 

subjekta.  

U predmetnoj nabavci tenderskom dokumentacijom navedeni su svi dokumenti koje su ponuđači 

trebali dostaviti kako bi dokazali svoju kvalifikaciju i sve tražene zahtjeve i potrebe koje je zahtijevao 

ugovorni organ. Pa tako, tačkom 15.1.c) tenderske dokumentacije propisano je da su ponuđači u svrhu 

dokazivanja tehničke i profesionalne sposobnosti trebali dostaviti dokaze o posjedovanju/angažmanu 

tehničke opreme, vozila i mašina kojima bi uspješno realizovali traženi posao. Od tehničke opreme, 

ponuđači su, između ostalog, morali dokazati da za svaki prijavljeni LOT imaju na raspolaganju po tri 

kamiona nosivosti 10 tona i iznad, a kao dokaz o istom dostaviti saobraćajne dozvole u originalu ili 

ovjerenoj kopiji ako su u vlasništvu, odnosno saobraćajne dozvole u originalu ili ovjerenoj kopiji i 

ugovor/predugovor ako nisu u vlasništvu. 

Uvidom u ponudu ponuđača „BH4“ d.o.o. Jajce, Komisija je utvrdila da je ponuđač dostavio 

jedinstvenu listu o tehničkoj opremi za LOT 1 i LOT 3 (strana 69. ponude) ne razdvajajući koja 

tehnička oprema je predviđena za LOT 1, a koja za LOT 3. Na listi su nabrojani i kamioni koje bi 

ponuđač angažovao ukoliko dobije ugovor. Međutim, u svrhu dokazivanja o posjedovanju kamiona, 

od ukupno šest predloženih, ponuđač je za dva kamiona dostavio saobraćajne dozvole za teretno 

vozilo, SG-specijalno-betonska mješalica (strana 77. i 79. ponude). Navedeno vozilo proizvedeno je 

samo za potrebe i karakteristike jedne vrste tereta (materijala) koje se prevozi. Dakle, ovako usko 

specijalizirana namjena vozila koje služi samo za dovoz betona ne odgovara traženim zahtjevima. 

Također, u tenderskoj dokumentaciji je jasno naznačeno da je traženi paket opreme neophodan za 

svaki lot posebno i da ponuđač ukoliko konkuriše na više lotova mora imati mehanizaciju za svaki lot. 

S obzirom na to da ponuđač nije razdvojio koja tehnička oprema pripada kojem lotu, a da ugovorni 

organ ne može sam proizvoljno odrediti koja vozila tj. kamioni su predviđeni za LOT 1, a koja za LOT 

3, Komisija je zbog neispunjavanja kriterija za kvalifikaciju kojom dokazuje tehničku i profesionalnu 

sposobnost ponudu ponuđača „BH4“ d.o.o. Jajce za LOT 1 odbacila.  

 

Ocjenom zaprimljene ponude „MRKONJIĆPUTEVI“ d.o.o. Mrkonjić Grad, Komisija je utvrdila da je 

zaprimljena ponuda neprihvatljiva. Naime, ponuda sadrži tražena dokumenta iz otvorenog postupka, 

međutim, ponuđena cijena za izvođenje predmetnih radova iznosi 629.501,18 KM bez PDV-a, što 

prelazi planirana, odnosno osigurana novčana sredstva ugovornog organa za ovu nabavku za LOT 1. 

 

Ocjenom zaprimljene ponude grupe ponuđača „MUKIĆ-KOMERC“ d.o.o. Jajce i „IZGRADNJA 

TOJAGA“ d.o.o. Mostar, Komisija je utvrdila da zaprimljena ponuda sadrži tražena dokumenta iz 

otvorenog postupka. Nakon ocjene kvalifikacije ponuđača prešlo se na finansijsku evaluaciju ponude 

te provjeri računskih operacija u cilju utvrđivanja eventualnih računskih greški. Nakon što je Komisija 

uočila računsku grešku u ponudi grupe ponuđača „MUKIĆ-KOMERC“ d.o.o. Jajce i „IZGRADNJA 

TOJAGA“ d.o.o. Mostar, uputila je ponuđaču zahtjev za prihvatanje ispravke računske greške. U 

zahtjevu je ponuđač pozvan da u roku od tri dana po prijemu akta pismeno odobri/prihvati ispravljanje 

greške, te da će u slučaju nedostavljanja ili odbijanja prihvatanja ispravke, ponuda u skladu sa članom 

68. Zakona o javnim nabavkama BiH („Službeni glasnik BiH“, broj 39/14, 59/22) biti odbačena. S 

obzirom na to da ponuđač u ostavljenom roku nije pisanim putem prihvatio ispravku računske greške, 

Komisija je u skladu sa članom 68. stav (4) tačka g) Zakona ponudu ponuđača za LOT 1 odbacila. 

 

Ocjenom zaprimljenih ponuda ponuđača „KOMOTIN“ d.o.o. Jajce i „STRUKTURA“ d.o.o. Jajce, 

Komisija je utvrdila da zaprimljene ponude sadrže tražena dokumenta iz otvorenog postupka, kao i da 

ponuđene cijene za izvođenje predmetnih radova za LOT 1 ne prelaze planirana, odnosno osigurana 

novčana sredstva ugovornog organa za ovu nabavku. Nakon ocjene kvalifikacija ponuđača prešlo se 

na finansijsku evaluaciju ponuda te provjeri računskih operacija u cilju utvrđivanja eventualnih 

računskih greški. Komisija je utvrdila da nema računskih grešaka.  

 

Nakon evaluacije ponuda, utvrđena je konačna rang-lista kvalifikovanih ponuđača (prema kriteriju 

najniža cijena): 

1. „KOMOTIN“ d.o.o. Jajce 

- ponuđena cijena sa PDV-om iznosi 493.394,87 KM 

- ponuđena cijena bez PDV-a iznosi 421.705,02 KM 

2. „STRUKTURA“ d.o.o. Jajce 

- ponuđena cijena sa PDV-om iznosi 502.601,32 KM 

- ponuđena cijena bez PDV-a iznosi 429.573,77 KM 

 

Komisija je preporučila ugovornom organu da se ugovor za LOT 1: Sanacija dijela ulice Stjepana 

Tomaševića u predmetnom postupku javne nabavke dodijeli ponuđaču „KOMOTIN“ d.o.o. Jajce. 

Ugovorni organ nije našao razloge nepravilnosti niti propuste u radu Komisije koji bi eventualno bili 

osnov za neprihvatanje preporuke Komisije za javnu nabavku. 

Naime, u postupku je ocijenjeno da je Komisija u svemu pravilno postupila te da je izbor 

najpovoljnijeg ponuđača izvršen u skladu sa Zakonom o javnim nabavkama, podzakonskim aktima, 

internim aktima i tenderskom dokumentacijom. 

Na osnovu navedenog odlučeno je kao u dispozitivu ove odluke. 
 

 

 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

pisanoj formi direktno ili preporučenom poštanskom pošiljkom u roku od 10 (deset) dana od dana 

prijema Odluke.  

 

 

 

 

 

Dostaviti:                                                                                                    Općinski načelnik 

- Ponuđačima                                                                                           Edin Hozan 

- Službenik za informisanje 

- a/a     

                                                                  


